
Hom.Od. 11,505-521

Title Odyssey

Author Homerus

Date 8th Cen.B.C.

Original text ἦ τοι μὲν Πηλῆος ἀμύμονος οὔ τι πέπυσμαι, αὐτάρ τοι παιδός γε
Νεοπτολέμοιο φίλοιο πᾶσαν ἀληθείην μυθήσομαι, ὥς με κελεύεις·αὐτὸς γάρ
μιν ἐγὼ κοίλης ἐπὶ νηὸς ἐΐσης ἤγαγον ἐκ Σκύρου μετ’ ἐϋκνήμιδας Ἀχαιούς.
ἦ τοι ὅτ’ ἀμφὶ πόλιν Τροίην φραζοίμεθα βουλάς, αἰεὶ πρῶτος ἔβαζε καὶ
οὐχ ἡμάρτανε μύθων·Νέστωρ δ’ ἀντίθεος καὶ ἐγὼ νικάσκομεν οἴω. αὐτὰρ
ὅτ’ ἐν πεδίῳ Τρώων μαρναίμεθ’ Ἀχαιοί, οὔ ποτ’ ἐνὶ πληθυῖ μένεν ἀνδρῶν
οὐδ’ ἐν ὁμίλῳ, ἀλλὰ πολὺ προθέεσκε, τὸ ὃν μένος οὐδενὶ εἴκων·πολλοὺς
δ’ ἄνδρας ἔπεφνεν ἐν αἰνῇ δηϊοτῆτι. πάντας δ’ οὐκ ἂν ἐγὼ μυθήσομαι οὐδ’
ὀνομήνω, ὅσσον λαὸν ἔπεφνεν ἀμύνων Ἀργείοισιν, ἀλλ’ οἷον τὸν Τηλεφίδην
κατενήρατο χαλκῷ, ἥρω’ Εὐρύπυλον· πολλοὶ δ’ ἀμφ’ αὐτὸν ἑταῖροι Κήτειοι
κτείνοντο γυναίων εἵνεκα δώρων.

